MINUTI

IT-TLETTAX IL-PARLAMENT

KUMITAT PERMANENTI DWAR L-AFFARIJIET SOĊJALI

LAQGĦA NRU 7

L-Erbgħa, 28 ta’ Frar 2018

Il-Kumitat Permanenti dwar l-Affarijiet Soċjali ltaqa’ fil-Parlament fis-6.17 p.m.

L-Onor. Etienne Grech, President tal-Kumitat, ippresieda.

PREŻENTI: L-Onor. Justyne Caruana, l-Onor. Karl Gouder u l-Onor. Silvio Grixtri.

ASSENTI: L-Onor. Rosianne Cutajar u l-Onor. Clyde Puli.

Għal din il-laqgħa kien preżenti wkoll l-Onor. Claudio Grech. 

Dr Elaine Burmingham, Research Analyst mal-Kumitat Permanenti dwar l-Affarijiet Soċjali kienet preżenti għal-laqgħa.

TALBA

Il-President tal-Kumitat qal it-talba.

MINUTI

Il-Minuti ta’ Laqgħa Nru 3 li saret nhar l-Erbgħa, 15 ta’ Novembru 2017 ġew ikkonfermati.



APPROVAZZJONI TAL-MEMBRI FIL-KUNSILL KONSULTATTIV DWAR L-AWTIŻMU

Is-Segretarju Parlamentari għal Persuni b’Diżabilità u Anzjanità Attiva, l-Onor. Anthony Agius Decelis, ressaq quddiem il-Kumitat l-ismijiet tal-membri proposti fil-Kunsill Konsultattiv dwar l-Awtiżmu. Għal din id-diskussjoni l-laqgħa tkompliet in camera. Il-Kumitat Permanenti dwar l-Affarijiet Soċjali approva l-membri proposti fil-Kunsill Konsultattiv dwar l-Awtiżmu.



DISKUSSJONI U APPROVAZZJONI TAR-RAPPORT FUQ IL-POSSIBILITÀ TAL-KREMAZZJONI F’PAJJIŻNA MAĦRUĠ MILL-KUMITAT PERMANENTI DWAR L-AFFARIJIET SOĊJALI

Il-Membri preżenti ddiskutew jekk għandhomx jagħtu r-rakkmandazzjonijiet tagħhom fuq dan is-suġġett. Wara diskussjoni li saret bil-mikrofoni mitfijin il-Kumitat qabel li ċ-Chairperson għandu jibgħat permezz ta’ email numru ta’ rakkmandazzjonijiet lill-Membri tal-Kumitat u mbagħad dawn, min-naħa tagħhom ikunu jistgħu jżidu jew inaqqsu minnhom skont kif jidhrilhom li huwa xieraq. Wara li dawn ir-rakkmandazzjonijiet jiġu finalizzati l-Kumitat għandu jerġa’ jiltaqa’ biex jiddiskutihom u japprova r-rapport finali.  



Fis-6.32 p.m. il-Kumitat aġġorna għal data u b’aġenda li kellhom jiġu komunikati aktar tard.

